
THE PLACE OF MIRZO ULUGBEK'S SCIENTIFIC HERITAGE IN THE HISTORY OF THE TEMURIDS
Annotation

The scientific legacy of Mirzo Ulugbek holds a significant place in Timurid history. As a renowned astronomer, mathematician,
and statesman of his era, he transformed Samarkand into a center of scientific learning. His work "Zij-i Jadid-i Kuraganiy"
became a landmark achievement in astronomy and made substantial contributions to the development of medieval science. This
article analyzes Ulugbek's scientific activities, the work of his observatory, and his contributions to scientific advancement during
the Timurid period. The study also examines the influence of Ulugbek's legacy on cultural and scientific progress in the Timurid
era using historical-comparative and source analysis methods. Additionally, the article puts forward proposals for preserving and
developing Ulugbek's scientific heritage, and discusses its relevance to contemporary research..

Key words: Mirza Ulughbek, Timurids, observatory, madrasah, “Zij”, “Tarihi arbaa’ ulus”.

MECTO HAYYHOI'O HACJIEAUSA MHUP30 YJIYI'BEKA B UCTOPUU TEMYPUJIOB
AHHOTALHSA

Hayuynoe nacmenme Mupso VYiyrOeka 3aHHMaeT BaXKHOE€ MECTO B HCTOPHHM THUMYpWAOB. Byaydn BeIHKHM acTpOHOMOM,
MaTeMaTHKOM H FOCYJapCTBEHHBIM JIeITeNIeM CBOETO BpeMeHH, OH npeBpaTuin CamapkaH B Hay4HbIN neHTp. Ero Tpyn "3umk-u
mokagua-u Kyparanu" cran BaKHBIM JOCTHKEHHEM B 00JIACTH aCTPOHOMHU U BHEC OOJNBINON BKIAA B Pa3BHTHE CPEIHEBEKOBOM
Haykd. B aHHOI cTaThe aHanmM3upyeTcsl Hay4yHas! AEATEIbHOCTh YiyrOeka, paboTa ero o6cepBaTOpPHU U €To BKJIAJ B Pa3BUTHE
HaykH B 510Xy TumypuoB. B craTbe Taroke onpezaensiercs BIUsHAC Hacieaus Yryroeka Ha KyJIbTYPHBIH 1 Hay4HBIH IpOrpecc B
o10xy THUMYypHIOB C IIOMOIIBI0 HUCTOPHKO-CPAaBHUTEIBHOTO M HCTOYHHKOBEIYECKOI'O MeToJ0B. Kpome TOro, BBIIBHTAIOTCS
NPEUIOKEHNs M0 COXPAHEHWIO W PA3BUTHIO HAyYyHOTO Hacieaus YiyrOeka, a Takke 0OCYXKIaeTcs ero 3HauuMOCTb JUIS
COBPEMEHHBIX UCCIIE/IOBAHHIA..

KaioueBsie ciioBa: Mup3o Yiyroek, Tumypunos, oocepBatopusi, Meapece, «3umk» «Tapuxu apbab yimycy.

MIRZO ULUG‘BEK ILMIY MEROSINING TEMURIYLAR TARIXIDA TUTGAN O‘RNI
Annotatsiya

Mirzo Ulug‘bekning ilmiy merosi Temuriylar tarixida muhim o‘rin tutadi. U o‘z davrining buyuk astronomi, matematigi va
davlat arbobi sifatida Samarqandni ilmiy markazga aylantirgan. Uning “Ziji jadid ko’ragoniy” asari astronomiya sohasida muhim
yutuq bo‘lib, o‘rta asr ilmining rivojlanishiga katta hissa qo‘shdi. Ushbu maqolada Ulug‘bekning ilmiy faoliyati, uning
rasadxonasi faoliyati va Temuriylar davrida ilm-fan rivojiga qo‘shgan hissasini tahlil gilingan. Maqolada, shuningdek, tarixiy-
komparativ va manbaviy-tahliliy metodlar yordamida Ulug‘bek merosining Temuriylar davridagi madaniy va ilmiy taraqgiyotga
ta’siri aniqlanadi. Shuningdek, ilmiy faoliyatining zamonaviy tadqiqotlar uchun ahamiyati va merosini saqlash hamda
rivojlantirish bo‘yicha takliflar ilgari surilgan.

Kalit so ‘zlar: Mirzo Ulug‘bek, temuriylar, rasadxona, madrasa, “Zij” “Tarixi arbaa’ ulus”.

Kirish. Mirzo Ulug‘bek nafaqat davlat arbobi buyuk
astronom va matematik, o‘z davrining buyuk allomasi sifatida
Temuriylar sulolasining eng yorgin namoyandasi hisoblanadi.
U buyuk yulduz bilimdoni bo‘lib, Qur'oni Karimni yoddan
bilgan. Ulug‘bek yoshligidan matematika va astronomiya
fanlariga katta gizigish bildiradi. Uning ilmli va ziyoli
bo‘lishi, dunyoqarashining kengayishida otasi va bobosi
to‘plagan boy kutubxona ham zamin bo‘ladi. Ulug‘bek arab va
fors tillarini mukammal egallagan. Ulug‘bekning ustozi
matematik va astronom Qozizoda Rumiy bo‘lgan. Mirzo
Ulug‘bek hokimiyat tepasiga kelgan ilk yillaridan boshlab ilm-
fanga homiylik qilib, aholi farovonligi va mamlakat
taraqqiyoti uchun mustahkam zamin tayyorlangan.

Mavzuga oid adabiyotlar tahlili. IImiy-ijtimoiy
tafakkur tarixida buyuk allomalar faoliyatining o‘rganilishi,
ularning ilm-fan, madaniyat va ma’naviyat rivojiga qo‘shgan
hissasini ochib berish dolzarb masalalardan hisoblanadi.
Xususan, Ulug‘bek Muhammad Tarag‘ay kabi tarixiy shaxslar
faoliyatining tahlili Markaziy Osiyo ilm-fanining yuksalish
bosgichlari — xususan, Ikkinchi Renessans davri — bilan
bevosita bog‘ligdir. “Ma’naviyat yulduzlari” asarida

(Xaiipymutaes, 1999) Markaziy Osiyoda yetishib chiggan
mashhur allomalar, mutafakkirlar va adiblarning ma’naviy
merosi keng yoritilgan. Bu manbada Ulug‘bek shaxsiyati ilm-
fanga bo‘lgan muhabbati, u asos solgan ilmiy maktab va
obidalar kontekstida ko‘rsatiladi. Xususan, uning obro‘-
e’tibori faqat hukmdor sifatida emas, balki olim sifatida ham
tasvirlanadi. Kitobda umumiy yondashuv mavjud bo‘lib, u
boshga allomalar bilan Ulug‘bekni solishtirish imkonini
beradi.

Xolmurodov va boshqalarning “Ikkinchi Renessans
allomalari” nomli asari (2023) esa mazkur davrda yashab ijod
gilgan olimlarning ilmiy merosini tahlil giladi. Unda Ulug‘bek
faoliyati Ikkinchi Renessans jarayonlari bilan bog‘liq holda
ko‘rib chigiladi. Mualliflar Ulug‘bekni ilm-fan, aynigsa,
astronomiya va matematika sohasidagi buyuk arbob sifatida
tasvirlab, uning “Zij” asarining ilmiy asoslarini ko‘rsatib
o‘tadilar.

Ahmadovning “Ulug‘bek Muhammad Tarag‘ay”
(2011) risolasi biografik yondashuvda yozilgan bo‘lib,
Ulug‘bekning ilmiy va siyosiy hayoti haqida ixcham ma’lumot
beradi. Bu manba ayniqsa o‘quvchilar va yosh tadqiqotchilar

uchun qulay bo‘lib, asosiy faktlarni anigq va gisqacha bayon
etadi.

Ulug‘bek tomonidan tuzilgan mashhur astronomik
asar — “Ziji jadidi Gurgoniy” (Ahmadov, 1994) — ilmiy meros
sifatida alohida ahamiyatga ega. Bu asar zamonasining ilg‘or
astronomik bilimlarini mujassam etib, keyingi asrlarda
Yevropa ilmiy muhitiga ham ta’sir ko‘rsatgan. A.A. Ahmadov
tomonidan tayyorlangan tarjima, sharhlar va indekslar
“Zij’ning chuqur ilmiy tahliliga asoslangan bo‘lib, bugungi
kunda ham manba sifatida muhim ahamiyat kasb etadi.

Bulatovning “Ulug‘bek observatoriyasi” (1986)
magqolasi tarixiy-matematik nuqtayi nazardan Ulug‘bek
qurdirgan Samarqand rasadxonasining ilmiy va me’moriy
xususiyatlarini  o‘rganadi.  Ushbu  tadqiqot  asosan
observatoriyaning joylashuvi, asbob-uskunalari va ilmiy
natijalari haqgida muhim dalillarni tagdim etadi.vUmuman
olganda, yuqorida ko‘rib chigilgan adabiyotlar Ulug‘bekning
ilmiy merosi, uning davrida shakllangan ilmiy muhit va bu
merosning keyingi davrlardagi ta’sirini har tomonlama ochib
beradi. Ular mavzuga oid tadgiqotlar uchun asosiy nazariy va
tarixiy ma’lumotlarni taqdim qiladi.

Tadgiqot metodologiyasi. Ushbu tadgigot Mirzo
Ulug‘bekning ilmiy faoliyati va uning Temuriylar sulolasining
ilmiy-ma’naviy hayotidagi o‘rnini aniqlashga qaratilgan
bo‘lib, tarixiy-falsafiy tahlil uslubiga asoslanadi. Tadgiqotda

tarixiy-komparativ ~ (tagqoslash), ilmiy-biografik, hamda
manbaviy-tahliliy yondashuvlar qo‘llanildi.
Avvalo, Ulug‘bekning ilmiy faoliyati va uning

yaratgan ilmiy asarlari, xususan, “Ziji jadidi Gurgoniy” asari
asosiy obyekt sifatida tanlab olindi. Ushbu asarning ilmiy
mazmuni, u ishlagan observatoriya faoliyati va bu ilmiy
merosning Temuriylar sulolasining boshga vakillari -
masalan, Alisher Navoiy, Abdurahmon Jomiy va Husayn
Boygaro davridagi ilmiy-ma’naviy rivojlanishga ta’siri
manbalarga tayanilgan holda tahlil qilindi. Tadgigotda
shuningdek, zamonaviy tarixiy yondashuvlarga ham e’tibor
garatildi. Jumladan, ikkinchi Renessans tushunchasi asosida
Mirzo Ulug‘bek faoliyatining umumiy tarixiy jarayonlardagi
o‘rni aniqlashga intilindi. Bu orqali nafagat faktlarga, balki
ularning tarixiy kontekstda qanday rol o‘ynagani tahlil gilindi.

Tahlil va natijalar. Mirzo Ulug‘bekning ilmga
qiziqqanligi va mamlakatning ravnaqini ko‘zlaganligi tufayli
yangi usuddagi bilim yurti — maktab va madrasalar barpo
qilishga qaror qilib, deyarli bir vaqtning o‘zida Samarqand,
Buxoro va Gijduvonda uchta madrasa barpo etgan.

Samarganddagi madrasa qurilishi 1417 yili boshlanib,
uch yilda nihoyasiga yetkaziladi. Tez orada Ulug‘bek
madrasaga mudarris va olimlarni to‘play boshlaydi va shu
tariga uning Samarganddagi astronomik maktabi shakllanadi.
Bu maktabning asosiy mudarrislari ilmiy ishlariga qulay
sharoit va panoh izlab Temur davridayoq Samargandga kelgan
Taftazoniy, Mavlono Ahmad va Qozizoda Rumiy kabi olimlar
edi. Qozizodaning maslahati bilan Ulug‘bek Xurosonning
Koshon shahridan G‘iyosiddin Jamshid Koshiyni chagqirtiradi.
Samargandga Movarounnahrning turli  shaharlaridan va
Xurosondan to‘plangan olimlarning soni, 1417 yilga kelib 100
dan ortib ketadi. Ular orasida adiblar, muarrixlar, xattotlar,
rassomlar, me’morlar bor edi. Lekin astronomiya va
matematika sohasidagi olimlar sharafliroq va obro‘liroq edi.
Ular orasida Qozizoda bilan Koshiy eng salobatli va nufuzli
edilar[2].

1420 yili Samargand madrasasining tantanali ochilishi
bo‘ladi. Zayniddin Vosifiy «Badoi’ ul-vaqoi’» kitobida
aytishicha, birinchi mudarris etib mavlono Shamsuddin
Muhammad Xavafiy tayinlangan. Madrasada asosiy
ma’ruzalarni Qozizoda, Ulug‘bek, Koshiy va keyinroq Ali
Qushchilar o‘qigan.

Ulug‘bek barpo etgan Samargand madrasasi va ilmiy
to‘garagi Sharq madaniyati va fani tarixida ulkan ahamiyat

kasb etdi, mamlakat ravnaqiga, shuningdek, ko‘p xalqlarning
madaniy rivojlanishiga katta ta’sir ko‘rsatdi. Bu yerda ko‘plab
buyuk siymolar shakllandi. Jumladan, Xurosonning Jom
shahrida 1414 yili tug‘ilgan bo‘lajak ulkan shoir Jomiy
Ulug‘bekning Samarqand madrasasida tahsil ko‘rdi. Bu yerda
u Qozizoda, Ulug‘bek va Ali Qushchi kabi ulkan olimlarning
ma’ruzalarini eshitdi va ularning tarbiyasida bo‘ldi[3. 100].

Ulug‘bek atrofida to‘plangan Samarqand olimlari katta
ahamiyat bergan eng muhim ilmiy yo‘nalishlardan biri
astronomiya fani edi. Islomdagi eng avvalgi astronomik
asarlar “Zij” deb atalib, ular asosan jadvallardan iborat
bo‘lgan. Ulug‘bekdan avval yozilgan eng mukammal “zij”lar
Beruniyning «Qonuni Mas’udiy»si va Nasriddin Tusiyning
1256 yili yozib, Xulashxonga taqdim etgan «Ziji Elxoniy»
asari edi. XV asr boshlarida yozilib, Shohruxga atalgan
Jamshid Koshiyning «Ziji Xoqoniy» asari asosan xitoy va
mo‘g‘ul an’analariga asoslangan bo‘lib, islom mamlakatlari
uchun deyarli ahamiyatta ega emas va ilmiy jihatdan ham
ancha sayyoz edi. Movarounnahrda esa mo‘g‘ul istilosidan
keyin birorta “zij” yozilmagan edi. Ana shu sabablarga ko‘ra
Ulug‘bek eng avvalo astronomik izlanishlarni yo‘lga qo‘yishi,
buning uchun rasadxona barpo etishi kerak edi. Bu haqda Abu
Tohirxo‘ja bunday xabar qiladi: «Madrasaga asos
solinganidan to‘rt yil keyin Mirzo Ulug‘bek Qozizoda Rumiy,
Mavlono G‘iyosiddin Jamshid va Mavlono Muiniddin
Koshoniylar bilan maslahatlashib, Ko‘hak tepaligida Obi
Rahmat ari-g‘ining bo‘yida rasadxona binosini qurdiradi.
Uning atrofida esa baland hujralar barpo etadi» [4].

Rasadxona qurilishi 1424-yildan 1429-yilgacha davom
etadi. Rasadxona bitishi bilan astronomik kuzatishlar
boshlanib ketadi. Rasadxona bilan madrasaning birgaliqdagi
faoliyati Ulug‘bek ilmiy maktabida astronomiya va
matematikani o‘rta asrlar davrida eng yuqori pog‘onaga
ko‘tarish imkonini berdi.

Davlat ishlari bilan bog‘liq bo‘lgan yurish-ko*‘chishlar,
rasadxonadagi kuzatishlar va madrasadagi darslar, undan
tashgari ilmiy ishlarga umumiy rahbarlik qilish xam
Ulug‘bekning ko‘p vaqtini olardi. Shuning uchun bo‘lsa kerak,
bevosita Ulug‘bekning qalamiga mansubligi ma’lum bo‘lgan
ilmiy asarlar soni jihatdan ko‘p emas - ular to‘rttani tashkil
giladi.

Ulug‘bek ilmiy merosining eng asosiysi, ma’lum va
mashhuri uning “Zij”i bo‘lib, bu asar «Ziji Ulug‘bek», «Ziji
jadidi Guragoniy» deb ham ataladi. “Zij”dan tashqari uning
galamiga mansub matematik asari «Bir daraja sinusini
aniqlash haqida risolay, astronomiyaga oid «Risolayi
Ulug‘bek» (yagona nusxasi Hindistonda, Aligarh universiteti
kutubxonasida saqlanadi) va tarixga doir «Tarixi arba’ ulus»
(«To‘rt ulus tarixi») asaridir.

Ulug‘bek “Zij”i o‘z tarkibiga ko‘ra VIII-IX asrlarda
boshlangan astronomik an’anani davom ettirsa ham ilmiy
darajasi ularga nisbatan beqiyos balanddir. Bu asar ikki
gismdan: keng muqaddima va 1018 sobita yulduzning o‘rni va
holati aniklab  berilgan  jadvallardan iborat bo‘lib,
mugaddimaning o‘zi mustaqil to‘rt qismni tashkil qiladi.
Mugaddimaning boshida Qur’ondan yulduzlar va sayyoralarga
taallugli oyatlar keltiriladi. Ulug‘bek bu bilan astronomik
kuzatishlarning zarurligini g‘oyaviy asoslamoqchi bo‘ladi.
Mugaddimaning keyingi gismida Ulug‘bek ushbu so‘zlarni
bitgan: «So‘ng, parvardigor bandalarining faqiru hagqiri,
ulardan Allohga eng intiluvchisi Ulug‘bek ibni Shohrux ibni
Temur Ko‘ragon bunday deydi...» Bu so‘zlardan ko‘rinadiki,
“Zij’ning muallifi Ulug‘bekning o‘zi bo‘lgan. Biroq bu ishda
unga yordam berganlarni Ulug‘bek quyidagi so‘zlar bilan
odilona taqdirlaydi: «Ishning boshlanishi olimlar allomasi,
kamolot vahikmat bayrog‘ini o‘rnatgan, tahlil va tahqiq
maslakida bo‘lgan Qozizoda Rumiy deb shuhrat qozonmish
janobi hazrat Mavlono Saloh al-milla vad-din Musoning, unga
rahmat va g‘afronlar bo‘lsun, va hazrat Mavlonoi A’zam,

olamdagi hukamolarning iftixori, qgadimga bilimlarda
mukammal, masalalar mushkilotlarini hal etuvchi Mavlono
G‘iyos al-mil-la vad-din Jamshid, Alloh taolo uning gabrini
salgin qgilsun, ikkisining qo‘llashi va yordamida bo‘ldi...

Ahvol boshida hazrat Mavlono marhum G‘iyosiddin
Jamshid: «Ajibu do’i Alloh» chaqirig‘ini eshitib, toat bilan
ijobat etdi va bu jahon dorulg‘ururdan u jahon dorulsururga
rixlat etdi. Ish asnosida, hali bu muhim asar bajarilib
tugatilmasidan, hazrat ustoz Qozizoda, Alloh taolo uni rahmat
qilsin, parvardigor rahmatiga payvasta bo‘ldi[5].

Biroq farzandi arjumand Ali ibni Muhammad Qushchi
bolalik yillaridan fanlar sohasida ilg‘orlab boradi va uning
tarmoqlari bilan mashg‘ul. Umid va ishonch komilki, uning
shuhrati inshoolloh, yagin zamon va tez onlarda jahon atroflari
va mamlakatlarga targaladi. Va bu muhim kitob tamomila
yozilib bo‘ldi. Yulduzlarning sifatlaridan kuzatilgan barcha
narsalar imtihon qilinib, bu kitobga kiritilib sobit etildiy.

Bu keltirilgan katta parchadan ko‘rinadiki, Qozizoda
Ulug‘bekning ustozi bo‘lgan va “Zij”ning ancha qismi uning
ishtirokida yozilgan. Bundan yana shu narsa ko‘rinadiki,
Ulug‘bek Samarqanddagi yana bir yirik olim Jamshid
Koshiyni ustoz demaydi, balki uning yoshi Rumiydan katta
bo‘lgani uchun Mavlonoyi A’zam deyish bilan cheklanadi.
Haqigatan ham, u kishi Samarqandga 1416 yili, ya’ni
Ulug‘bek 22 yashar navqiron yigit va olim sifatida tanilganda
keladi va u rasadxonadagi kuzatishlar boshlanishi bilanog
vafot etadi. Biroq fan tarixidan shu narsa ma’lumki, Koshiy
“Zij”ning nazariy qiyemini arab tiliga tarjima etgan va hozir
bu tarjimaning nusxalari mavjud. Demak, bundan ko‘rinadiki,
Ulug‘bek avval “Zij’ning nazariy qismini yozgan, so‘ng
jadval gismi uzoq kuzatishlar natijasida tuzilgan. Koshiy esa
nazariy qism yozilishi bilan uni arabchaga ag‘dargan va
jadvallar ustida ishlar boshlanishida vafot etgan [6].

Xulosa va takliflar. Mirzo Ulug‘bekning ilmiy merosi
Temuriylar davrining ilmiy va madaniy yuksalishida muhim

o‘rin tutadi. Uning astronomiya sohasidagi ishlari, xususan,
Samarqand rasadxonasida yaratilgan “Ziji Ko‘ragoniy” asari
o‘rta asr ilm-fanining eng muhim yutuglaridan biridir.
Ulug‘bekning  ilmiy  faoliyati = nafaqat = Temuriylar
imperiyasining ilmiy salohiyatini oshirgan, balki Sharg va
G‘arb olimlari o‘rtasida ilmiy alogalarni mustahkamlashga
xizmat qilgan. Uning ta’lim va ma’rifatga qaratilgan
islohotlari, shuningdek, matematika, geometriya va boshga
fanlarga qo‘shgan hissasi Temuriylar davlatining intellektual
obro‘sini mustahkamladi. Mirzo Ulug‘bekning merosi nafaqat
Temuriylar tarixida, balki jahon ilmiy tafakkurining
rivojlanishida muhim iz qoldirdi. Ulug‘bekning ilmga bo‘lgan
chuqur qizigishi va ilmiy an’analarni rag‘batlantiruvchi
siyosati Temuriylar sulolasining boshga vakillari, jumladan,
Alisher Navoiy, Husayn Boyqaro kabi ma’rifatparvar
hukmdorlar faoliyatida ham o‘z aksini topgan. Bu jihatdan
olganda, Ulug‘bek merosi Temuriylar davrining ilmiy
uyg‘onish davri — Ikkinchi Renessansning muhim tayanch
nugtalaridan biridir.

Mirzo Ulug‘bek ilmiy merosini yanada chuqur
o‘rganish va ilmiy-tarixiy tahlil asosida yangi tadgiqotlar olib
borish zarur. Aynigsa, uning ilmiy garashlarining zamonaviy
fan bilan uyg‘unlik nuqtalari tadqiq etilishi lozim.

Mirzo “Ziji jadidi Ko’ragoniy” asarining to‘liq
ragamlashtirilgan, zamonaviy ilmiy izohlar bilan boyitilgan
nashrlarini tayyorlash va bu orgali keng ommaga, aynigsa
yosh tadgigotchilarga yetkazish magsadga muvofigdir.

Mirzo Ulug‘bek rasadxonasi negizida ilmiy-ma’rifiy
markaz tashkil etish, u yerda astronomiya va tarix fanlariga
oid interaktiv ko‘rgazmalar, seminarlar, xalqaro ilmiy
konferensiyalar o‘tkazish taklif etiladi.

Temuriylar davri ilm-fani bo‘yicha maktab va oliy
ta’lim muassasalari uchun yangilangan o‘quv qo‘llanmalar
yaratish orqali bu davr merosini yosh avlodga to‘g‘ri yetkazish
mumkin.

